
Na osnovu člana 52. Statuta Brčko distrikta Bosne i Hercegovine – prečišćeni tekst („Službeni glasnik Brčko distrikta Bosne i Hercegovine“, broj 2/10) i člana 10. i člana 11. stav (2) Zakona o Vladi Brčko distrikta Bosne i Hercegovine („Službeni glasnik Brčko distrikta Bosne i Hercegovine“, broj: 22/18 – prečišćeni tekst, 49/18, 8/19, 10/19 i 32/19), a u skladu s članovima 53, 62. i 74. Zakona o trgovini Brčko distrikta Bosne i Hercegovine (,,Službeni glasnik Brčko distrikta Bosne i Hercegovine“, broj: 40/4, 19/7 i 11/20) i Zakonom o regulisanju cijena u Brčko distriktu Bosne i Hercegovine (,,Službeni glasnik Brčko distrikta Bosne i Hercegovine“, broj 11/22), na prijedlog Odjeljenja za privredni razvoj, sport i kulturu, broj predmeta: 02-000050/22 od 15. 9. 2022. godine, Vlada Brčko distrikta Bosne i Hercegovine, na 73. redovnoj sjednici održanoj 21. 9. 2022. godine, d o n o s i
O D L U K U

O OGRANIČAVANjU MARŽE ZA NAFTNE DERIVATE

Član 1.

Ovom odlukom određuje se marža koja se primjenjuje prilikom formiranja cijena na naftne derivate na području Brčko distrikta Bosne i Hercegovine.

Član 2.

Kao mjeru neposredne kontrole cijena iz člana 1. ove odluke propisuje se za naftne derivate utvrđivanje maksimalne visine marži u trgovini (kalkulativne cijene).

Član 3.

Mjera o ograničavanju marže iz člana 2. ove odluke odnosi se na naftne derivate u nadležnosti Brčko distrikta Bosne i Hercegovine propisane odredbama člana 8. stava (đ) Zakona o regulisanju cijena Brčko distrikta Bosne i Hercegovine, odnosno preduzeća, preduzetnici, podružnice i druga pravna lica koja se bave prometom robe na veliko, odnosno na malo.

Član 4.

(1) Preduzećima, preduzetnicima, podružnicama i drugim pravnim licima koja obavljaju djelatnost trgovine na veliko naftnim derivatima propisuje se maksimalna visina marže u apsolutnom iznosu od 0,06 KM/litru derivata.

(2) Preduzećima, preduzetnicima, podružnicama i drugim pravnim licima  koja obavljaju djelatnost trgovine na malo naftnim derivatima propisuje se maksimalna visina marže u apsolutnom iznosu od 0,25 KM/litru derivata.

Član 5.

(1) Pod nabavnom cijenom proizvoda u prometu na veliko, odnosno malo, u skladu s članom 4. ove odluke, podrazumijeva se fakturna cijena proizvođača, odnosno dobavljača, uvećana za zavisne troškove nabavke.

(2) Marža se obračunava na nabavnu cijenu proizvoda iz stava (1) ovog člana.

(3) Vrijednost popisanih zatečenih zaliha naftnih derivata i obračun nabavne cijene vrši se u skladu s međunarodnim računovodstvenim standardom 2-zalihe (FIFO metod obračuna ili metod ponderisanih prosječnih zaliha).

Član 6.

Inspekcijski nadzor nad primjenom odredbi ove odluke vrši Ured gradonačelnika Brčko distrikta Bosne i Hercegovine – Inspektorat u skladu s propisom kojim je regulisana oblast inspekcija.

Član 7.

U pogledu prekršajnih odredbi primjenjuju se odgovarajuće odredbe člana 13. i člana 13a Zakona o regulisanju cijena u Brčko distriktu Bosne i Hercegovine.

Član 8.

Ova odluka stupa na snagu danom donošenja i bit će objavljena u „Službenom glasniku Brčko distrikta Bosne i Hercegovine“.

